
Sanaziun Punt Madinas - glista da submittents e surdattas da lavurs 
La suprastanza cumünala ha sancziunà la glista da submittents per las lavurs da mürader e da marangun in 
connex cul proget da sanaziun da la Punt Madinas, Zernez. Implü es gnüda surdatta la seguonda part da las 
lavurs d’indschegner per la planisaziun da detagl da la punt al büro Statix Plus GmbH, Zernez e las lavurs 
d’indschegner d’aua al büro WNT-Ingenieure, San Murezzan.  
 
SIS repars da lavina Munt Baselgia, Zernez - credit supplementar e surdatta da lavur 
Ils cuosts pel proget da mantegnimaint dals repars da lavinas sü Munt Baselgia, Zernez sun plü ots sco previs. La 
suprastanza cumünala ha perquai deliberà ün credit supplementar in l’import da 49'000 chf. Il proget vain 
subvenziunà per 80% dal Chantun Grischun. Las lavurs d’impressari sun gnüdas surdattas a la firma Foffa Conrad 
SA, Zernez. 
 
Immobiglias cumünalas - don d'aua ZSA - rimplazzamaint lingia d'aua - credit supplementar 
La suprastanza cumünala ha deliberà ün credit supplementar per drizzar üna lingia d’aua chi’d es ruotta illa 
defaisa militara (ZSA) a Zernez. Las lavurs pel rimplazzamaint sun gnüdas surdattas a la ditta Müller Heizung 
Sanitär AG, Zernez.  
 
Sosa Gera SA, Zernez - dumonda per prodüer beton dürant la not e las fin d'eivnas   
In connex culla fabrica dal tunnel Brail I ed il viaduct a Susch da la Viafier Retica es la Sosa Gera SA in oblig da 
garantir la furniziun da beton e gera. La suprastanza cumünala ha concess ün permiss excepziunal per prodüer 
e chargiar intuorn beton dürant la not e las fin d’eivnas pels fabricats surmanzunats dürant il temp dals 21 mai 
fin ils 30 november 2025. 
 
Permiss d’ustaria e d’allogi 
Il Cumün da Zernez ha acconsenti duos nouvs permiss d’ustaria e d’allogi. A Silvia Damiani es gnü concess il 
permiss per l’Hotel Alpina, Zernez a partir dals 1. gün 2026 ed a Laura Colombo per la Vill’Elsa Ova Spin, Zernez 
eir a partir dals 1. gün 2026. 
 
Radunanza cumünala - 27 avuost 2026 - decisiun  
Causa mancanza da tractandas per la radunanza cumünala previssa ils 27 avuost 2026 ha la suprastanza 
cumünala decis da sdir giò quella e da manar tras la prosma radunanza ils 7 december 2026. 
 
Re- elecziuns cumünalas per la perioda d’uffizi 2027 – 2030 
Quist on han lö las re- ed elecziuns per commembers e commembras da las instanzas cumünalas per la perioda 
d’uffizi 2027 fin 2030. Il prüm scrutin ha lö in dumengia, ils 27 settember 2026. Declerà fin hoz da vulair as metter 
a disposiziun per ün’ulteriura perioda d’uffizi per cuntinuar cun la lavur cumünaivla as han: Domenic Toutsch 
sco president cumünal, Duosch Städler, Irma Tognini, Simon Rohner, Jürg Wirth, Armando Roner e Gian Andri 
Godly e sco suprastants cumünals.  
Dal gremi da la cumischiun sindicatoria sortan causa limitaziun da temp d’uffizi Claudia Duschletta e Gian Carlo 
Neuhäusler. Declerà fin hoz da vulair as metter a disposiziun per ün’ulteriura perioda d’uffizi illa cumischiun 
sindicatoria as han Flurin Bezzola e Schimun Grass.  
Dal cussagl da scoula sortan Mireille Thom, Linard Neuhäusler ed Adrian Schorta. Declerà fin hoz da vulair as 
metter a disposiziun per ün’ulteriura perioda d’uffizi i’l cussagl da scoula as ha Tanja Di Tommaso. 
 
Il Cumün da Zernez ha acconsenti ils seguaints permiss da fabrica: 
- Parcella no. 0465, Bifulco Rosario, Brail - pitschna restructuraziun e renovaziun 
- Parcella no. 0837, Utzinger André, Brail - pumpa da chalur cun sondas 
- Parcella no. 1082, Ganzoni Gian Paul, Zernez - sanaziun interna cuschina e bogn, rimplazzamaint da singulas 

fanestras, nouv chasin d'üert 
- Parcella no. 1205, Toutsch Mattias ed Andrea, Zernez - balcuns e pergola  
- Parcella no. 2146, Neuhäusler Josef, Susch - rimplazzamaint chasin d'üert 

Dumondas da fabrica BaB 
La suprastanza cumünala ha concess in sia sezzüda ün permiss da fabrica per edifizis dadour la zona da 
construcziun (BaB): 
- Parcella no. 2492, Schweizer Alpen-Club SAC - sanaziun sarinera chamonna Grialetsch, Susch 

 


